
Ի՞նչ է արգանդը
Արգանդը կնոջ որովայնի ստորին մասում գտնվող 
օրգան է։ Հղիության դեպքում երեխան զարգանում 
է արգանդում։

Ի՞նչ է արգանդի քաղցկեղը
Արգանդի քաղցկեղ է առաջանում, երբ  արգանդի 
բջիջները փոփոխության են ենթարկվում ու 
վերահսկողությունից դուրս են գալիս։ Այն հաճախ 
առաջանում է արգանդի ներքին շերտի վրա։ Այն 
կարող է նաև առաջանալ արգանդի մկանի կամ 
այլ հյուսվածքների վրա։

Ինչու՞ են կանայք արգանդի 
քաղցկեղ ձեռք բերում
Ոչ ոք չգիտե, բայց էստրոգենը հավանաբար 
ինչ-որ դեր ունի այդտեղ։ Յուրաքանչյուր կնոջ 
մարմին արտադրում է էստրոգեն և պրոգեստերոն 
հորմոններ։ Ճիշտ քանակությամբ այդ հորմոնները 
օգտակար են։

Երբ կնոջ մարմինը երկար ժամանակ չափից 
ավելի շատ էստրոգեն է ստանում, 
ապա հնարավոր է, որ արգանդի քաղցկեղ 
առաջանա։ Սա կարող է տեղի ունենալ 
մի շարք պատճառներով և հաճախ կնոջ 
վերահսկողությունից դուրս է։

Կինն էստրոգենի չափազանց մեծ 
պարունակության ավելի մեծ հավանականություն 
ունի, եթե նա

 l գեր է;
 l առանց պրոգեստերոնի էստրոգեն է 

ընդունում դաշտանադադարի բերումով;
 l երբեք հղիություն կամ ծննդաբերություն չի 

ունեցել;
 l իր առաջին դաշտանն ունեցել է նախքան 

12 տարեկան դառնալը;
 l դաշտանադադարը սկսել է 55 տարեկանից 

հետո։

Այլ ռիսկեր կա՞ն
Բժիշկները վստահ չեն թե արգանդի քաղցկեղն 
ինչից է առաջանում։ Սակայն, կինն այն ստանալու 
ավելի մեծ հավանականություն ունի, եթե նա

 l 50 տարեկանից բարձր տարիքի է;
 l դաշտանադադարի մեջ  է;
 l հղիանալու դժվարություն է ունեցել;
 l ունեցել է արգանդի կամ ձվարանների հետ 

կապված պրոբլեմներ;
 l երիտասարդ տարիքում հաճախ տարեկան 

5-ից ավելի քիչ դաշտան է ունեցել;
 l ընտանիքի անդամներ ունի, որոնք արգանդի, 

ձվարանների կամ հաստ աղիքի քաղցկեղ 
ունեն։

Հարցրեք բժշկին առողջական բնույթի այլ 
պրոբլեմների մասին, որոնք ևս կարող են 
ավելացնել Ձեր ռիսկայնությունը։

Ի՞նչ կարող եք անել այդ 
հիվանդությունը ձեռքբերելու 
հավանականությունը 
նվազեցնելու համար
Օգտակար շատ քայլեր կան

 l օգտագործեք հակաբեղմնավորիչ հաբեր;
 l պահպանեք առողջ քաշ;
 l եղեք ակտիվ;
 l վերահսկեք արյան շաքարը, եթե շաքարախտ 

ունեք;
 l ընդունեք Ձեր դեղերը, եթե արյան բարձր 

ճնշում ունեք;
 l պրոգեստերոն ընդունեք, եթե 

դաշտանադադարի ընթացքում էստրոգեն 
եք ընդունում։

Այս ամենը կարող է օգնել պաշտպանելու Ձեր 
արգանդի առողջական վիճակը։



Ի՞նչ նշանների պետք է 
ուշադրություն դարձնել
Արգանդի քաղցկեղի ամենատարածված նշանը 
հեշտոցից արտասովոր արյունահոսությունն 
է։ Սա վերաբերում է ցանկացած անսպասելի 
արյունահոսությանը։ Զանգահարեք Ձեր բժշկին, 
եթե

l սեռական հարաբերությունից հետո 
արյունահոսություն կամ արյան հետք 
եք նկատում;

l արյունահոսություն ունեք միջդաշտանային 
շրջանում;

l Ձեր դաշտանը երկարաձգվում է, 
կամ սովորականից ավելի առատ է;

Կան նաև այլ նշաններ, որ կարող եք նկատել։ 
Անպայման հայտնեք բժշկին, եթե

l արյունահոսություն կամ արյան հետք եք 
նկատում դաշտանադադարի ավարտից 
հետո;

l դաշտանադադարից հետո հեշտոցից 
արտադրություն ունեք;

l որովայնի ստորին շրջանում ցավ կամ ճնշում 
եք զգում։

Այս նշանները կարող են նաև մեկ այլ պատճառ 
ունենալ։ Վստահ լինելու համար հարցրեք բժշկին։ 
Մի՛ սպասեք։ Ձեր առողջությունը կարևոր է։

Կան քայլեր, որոնք կարող 
եք ձեռնարկել
Քաղցկեղը հաճախ հայտնաբերվում է, երբ կանայք 
փոփոխություններ են զգում և դիմում են բժշկի: 
Ճանաչեք թե ի՞նչն է նորմալ Ձեր մարմնի համար: 
Եթե նկատում եք փոփոխություններ, դիմեք բժշկի:

Կանայք պետք է.

l հարցնեն բժշկին թե ի՞նչ 
հաճախականությամբ անցնել ֆիզիկական 
զննումները;

l 21 տարեկանից սկսած անցնեն կոնքային 
խոռոչի զննումներ;

l անցնեն կոնքային խոռոչի զննումներ բժշկի 
կողմից նշված հաճախականությամբ;

l տեղեկացնեն բժշկին իրենց մարմնում 
նկատված բոլոր նշանների կամ 
փոփոխությունների մասին:

Ի՞նչ այլ զննում կամ քննություն 
կարելի է անցնել
Պապ թեստը կամ կոնքի խոռոչի 
հետազոտությունը կարող է օգնել պրոբլեմների 
հայտնաբերմանը։

Կենսազննում կարելի է անել՝ ստուգելու 
քաղցկեղի առկայությունը։

Բժիշկը կարող է արգանդի հյուսվածքի նմուշ 
վերցնել քաղցկեղի բջիջների առկայությունը 
ուսումնասիրելու նպատակով: 
Անհրաժեշտության դեպքում բժիշկը կարող է այլ 
թեստեր պատվիրել։

Ի՞նչ է լինում, երբ արգանդի 
քաղցկեղ է հայտնաբերվում
Այս քաղցկեղը բուժելու բազմաթիվ ուղիներ կան։ 
Բուժումը կարող է ներառել վիրահատություն, 
ճառագայթահարում, քիմոթերապիա և 
հորմոններ։ Որքան վաղ անցկացվի բուժումը, 
այնքան լավ։

l Հավելյալ տեղեկատվության համար դիմեք 
բժշկին։

l Դիմեք բժշկի, եթե նշաններ կամ 
նախանշաններ ունեք։

l Եթե առողջության վերաբերյալ որևէ հարց 
ունեք, հարցրեք բժշկին։

Հոգատար եղեք ինքներդ Ձեր նկատմամբ՝ հանուն 
Ձեզ և Ձեր մերձավորների:

Հավելյալ տեղեկությունների 
համար այցելեք
l U.S. Preventive Services Task Force  

www.uspreventiveservicestaskforce.org

l CDC Inside Knowledge Campaign  
www.cdc.gov

l National Cancer Institute  
www.cancer.gov/cancer

l National Library of Medicine  
www.ncbi.nlm.nih.gov

